
	ఉ.	
చక్కనిరామనామజపసార మెఱుంగ సదాశివుండనా?

నిక్కపు నీదయారసము నేవళము న్గన నాగరాజునా?

యిక్కడ నుండెనంచుఁ బలుకేర్పడఁబల్క సురారిపట్టినా?

నిక్కపుమానుషాధముఁడ నీచుఁడ నన్నెటుబ్రోచెదో ఘనం

బక్కజమార భాస్కరకులాగ్రణి శ్రీ...

	చ.	
అటుకులు గుప్పె డిచ్చి ధనమార్జన సేయు కుచేలుఁడు న్మహా

ఘటికుఁడు నీమహామహిమ గానరు నీవును లంచగాఁడవు

న్నెటువలె నేను నీకరుణ యీఁగుదు లంచము బెట్టఁజాల న

న్నెటు కరుణింతువో నృపకులేశ్వర శ్రీ...

	మ.	
వసుదేవాత్మజ వారిజాక్ష విను నావార్త ల్మహావాంఛతో

వసుధామండలిలో నవారితములై వాక్రుచ్చఁగా రాని బ

ల్దొసఁగుల్ జేసితినంచు వీడకుము జేదోయొగ్గి నిన్వేఁడితిన్

వసుధాపుత్రికళత్ర బ్రోవు నను నిష్పాపున్ రమానాయకా.

	ఉ.	
రాయనఁ బాపసంఘములు రాలును గుక్షిని నిల్వఁజాలకన్

మాయన మూయునంత సుఖమందుఁ జెలంగెడు వక్త్ర మెల్ల నో

తోయజనాభ మేల్మమహితో విలసిల్లెడు నీదునామమున్

